
noiz?

Azkenengo urteotan teknikak
egin duan aurrerapen ikaragarria
guziontzat agerian dago; gure bi-
zi-giroa altfatzerafioko aurrerapena.
Teknika-aroan bizi gerala esan di-
teke, ta okerrik gabe esan ere.

Bañan teknika ori, tresnagintza
ori, ezta berez sortu, fisikaren sai-
llean dan aurrera bidea baitu itur-
buru ta ofiarri; fisikari buruzko
ikuspide ta bide berriak nai ta nai
ezko zitzaizkion sortu ahal izateko,
ta Relativismoa dugu ain zuzen
ere izadiarekiko gure lengo usteak
errotik alda-arazi dizkiguna.

Relativismoa dala ta izadiari bu-
ruzko jakintzak izan duten alda-
kuntza ortaz jardun nai nuke gaur-
koan, alderdi gutxi batzuetatik be-
deren; eta jakintza-sail guziak elka-
rrekiko zer-ikusi ta lokarri estu du-
tenez, "JAKIN"-zaleeri uste zahar
eta berrien alderakizun bat egi-
ten nolabait lagundu nai nieke, ezin
bai-diteke egun izadiari buruzko
ezertaz jardun, filosofi naiz kos-
moloji aldetik begiratuta ere, itxu-

ra utsezko zaiharrak alde batera
utsi ta berriez jabetzeke.

Bumibide baten ondoan arri bat
jaurti ta daraman arintza neurtzen
dugula eman dezagun: Orduko 80
kilometrokoa ateratzen zaigu. Ona
emen ondoko burnibidetik tren bat,
arria jaurti dugun alderuntz ordu-

nun?l

ko 60 kilometroan joak; trenean
dljoan flsikalari bateri ere gure
arriaren arintza neurtzea burura-
tu zaio,, eta orduko 20 kilometro-
koa ateratzen. Ezin bestela gerta-
tu, esango duzu: Arria lurrarekiko
80 kilometroko arintzaz dijoala, ta
treneko fisikalaria orduko 60 kilo-
metrokoaz arriaren ondoren, arria-
ren trenari buruzkoa SO'tik 60 ken-
tzeaz ateratzen dana izan bear.

Orrelaxe, arria ta trena arintza

berdiñez ba'lijoaz, treneko fisika-
lariak arria bere leio ondoan geldi
bai-legoken ikusiko luke; arria alde
bateruntz eta trena besteruntz ba'-
lebiltz berriz, fisikalariak arriaren
arintza neurtzean arriaren eta tre-
naren lurrarekikoak geituta eman-
go luketena arkituko luke.

Fisikaren lehe.nbiziko legetarikoa
zenuten ori, ta urteetan eta men-
deetan egindako neurketak zalan-
tzik gatoe egiztatu egiten zutela
zirudien.

Bañan ona emen norbaiteri arria-
ren ordez argi-izpi bat jaurti ta
ori bera gertatuko ote zan ikustea
bururatu; jakiña, argiaren arintza
segundoko 300.000 kilometrokoa,
izaki, alderakizunak egin ahal iza-
teko trena baño bizkorrago zebille-
nen bat artu bearrean zegoen, eta
bizileku zaigun ludi au artu zuen.
Ordurafio egizkotzat zeuzkaten fi-
sika-legeen arauz arriarekin gerta-
tzen zana gertatu bear, bañan neur-
ketak egin.. . eta alderantziz atera
zitzaion: Trena arriaren ondcjren
d'ijoanean eta arriaz beste alde-
runtz dabillenean treneko fisikala-
riari arintza berdifla aterako ba'li-
tzaioke bezelaxe, alegia.

Ona emen orduraño sakon sus-
traiturik ziruditenak ustel azaldu.
Korapilloa etzan noski aska-erreza
ta, askatzeko. argiaren arintza
(neurketa guziek ziur erakusten du-
tenez) alda-eza dala onartu bear
izan zuen Einstein'ek. Lengo le-
gea, arintzen geiketa soillarena
alegia, gutxi gora-berako gertatu

da, onartu ezkero egiten dan oke-
rra arintzaren aldean kaxkarra da-
larik. Onela, arintza txikidunekin
jardutean txikitasun orrek berak
txikiago arengan zegoen aldea es-
tali egiten zuen, baftan lege orrek
osakizun bat bear argiarekin ger-
tatzen dana zeatz eman dezan.

Auxe dugu beraz Einstein'en ge-
roko billaketa guzien iturburu:
Argiaren arintza alda-eza'ta segu.n-
doko 300.000 kilometroko dala
onartzea.

Bi saiaketetan, arriarekin eta ar-
giarekin egindakoetan, arintza neur-
tu bearra izan dugu, ta orretarako,
bete duten bidea ta bide ori bete-
tzeko bear izan duten astia jakin
bear. Arriak edo argiak daraman
bidean bi neurtzaille jarri ta bere
ondotik "noiz" igaroten diran ikus-
tea naiko litzaieke astiarena jaki-
teko; luzearena berriz, bion neurri-
lekuen arteko tartea metroaz neur-
tuta ikasiko lukete.

Oar baña cmtaz: Neurketa oiek
egin ahal izateko, bi erlojuak ba-
tera ibilli bear. Saiakuntza baño
len bi azterlariok elkartu ta bere
erlojuak batera jarri, ta saiakun-
tza ondoren oraindik ere batera da-
biltzala ikustea naiko ote litzake
orretarako? Iñola ere ez, joan-eto-
rrian ibilteak edo nahastuta bitar-
tean batera ibilli eztiranik ezpaiti-
gu iñork ziur esan ahal izango. El-



karregandik urruti dauden bi erlo-
ju batera dabiltzan jakiteko arau
bat bearrezko zaigu beraz, bi gerta-
kariren "bateratasuna" egiztatzefco
arau bat alegia.

Aztertzalle batek, bere erlojuan
zein ordu dan ikusiaz bat bestea-
ganantz argi-izpi bat bidal beza;
beste onek, ispillu baten bidez, da-
torkion argia lehenbizikoarengana
itzul-arazten du, ispilluan islatzen
daneko ordua bere erlojuan begi-
ratuaz; lehenbiziko arek, azkenen-
goz, argi-izpia itzultzean hel da-
kioneko ardua ikusten du.

Argia bi aldetara arintza berdi-
ñez ibilli dala ba-dakigu; beraz, bi-
garren aztertzalleak jasotako ordua
lehenbizikoak ikusitako bien erdi-
erdiko baldin ba'da, bi erlojuak
oraindik ere batera dabiltzala ziur
esan genezake.

Bañan ikas dezagun orain bi az-
tertzalleok oiek guziak egiten di-
tuzten bitartean ibilli dabillen tren
batean baldin ba'dijoaz burnibide
ondoan geldi dagoan fisikalari ba-
tek ikusiko duana. Onentzat, lehen-
bizikoak argi-izpia bidaltzen dua-
nean, trena ibilli dabillen ezkero,
bestea igesi dijoakio ta, alderan-
tziz, argi-izpia islatu ondoren itzul-
tzean, aztertzallea argiarekin tril
egitera dijoa. Beraz, argiak joaten
itzultzen baño bide geixeago bete
bearko du ta, bi aldetara arintza
berdiña daramalarik, aruzkoan
onuzkoan baño asti luzexeagoa
egingo du. Onela, trenekoen nstez

batera dabiltzan erlojuak eztira
kanpokoarentzat berdin ibiUiko.

Gauzak nolanai alda, ta bi az-
tertzallerentzat batera gertateen di-
ranak ezin dute irugarrenarentzat
baterako izan. Argi esan dezagun:
Aldia ezta egon daudenentzat eta
ibilli dabiltzanentzat berdin igaro-
ten.

Izpidean zein dagoan jakiteko,
aztertzalle bat noiz geldi dagoan
eta nolz ibilli dabillen jakiteko bi-
de bat bearko genuke; bañan ez
ludiari buruz edo eguzkiari buruz
edo geldi, erabat geldi, izadi osoa-
rekiko gelditasunean geldi baño.

Orretarako, onelako saiakuntza
bat asma ta egin diteke: Tximist-
kizak, geldi daudela, eletrika-indar-
lekune bat sortarazten dute, iman-
indarrik ez ordea, bañan tximist-
kiza oiek berak, mugi ba'litez, ele-
trika-indar aietaz gañera iman-in-
darrak ere jaio-araziko Htuzkete.

Bi fisikalari ta tximist-kizaz be-
tetako burni-zati bat eman ditza-
gun; fisikalarietatik bat geldi, lu-
rrean tinko, ta bestea berriz ibilli
dabillen burni zatl aren ondoan ta
arintza berdiñarekin dijoala, bakoi-
tza itxas-orratz baten jabe.

Lehenbiziko azterlariak anela lio-
ke: Tximist-kiza oiek ibilli dabil-
tzan ezkero iman-indarren sorburu
dira, ta nere itxas-orratzak zirkin
egingo du. Besteak berriz: Nereki-
ko, tximist-kiza oiek egonean dau-
de, ta ezta iman-indarrik izango;
nere itxas-orratzak bereartan iraun
bear beraz, mugitzeke.

Bietatik bat oker ba'lego, orra
bertan erabateko "gelditasunaren"
ezaugarri ziur bat bañan, zorio-
nean edo zoritxarrez, biok izpidean
daude: Lehenbizikoaren orratzak
dantza dagian bitartean, bigarrena
lasai baño lasaiago geldi dago.

Ori bera gertatzen da asma litez-
ken beste saiakuntza guzietan ere;
batek ere eztigu erabateko geldi-
tasunaren billapiderik ematen eta,
fisika-gertakarieri gagozkiola, ne-
re neurketak, trenean nere ondo-
tik igaroten danarenak eta illar-
gian legoken batek egin litzake-
nak balio berdin-berdifiakoak ditu-
gu. Erabateko gelditasuna ezagu-
tzeko arau baten billaketa zentzu-
rik gabeko dala aitortu bearrean
gaude beraz.

Luzearekin ere, astiarekin gerta-
tu zaiguna bera gertatzen zaigu.
Neurketak egiteko metroa bear,
bañan metro ori ezin irudimen
utsezkoa izan, zurezkoa, burnizkoa
edo zerbaitezkoa baizik; metro ori
ordea, zernaizkoa dala, tximist-ki-
zaz mamitua dugu. Egon ba'dago,
kiza oien arteko erakar eta bereiz-
indarrak eletrika utsezkoak dira,
bañan zirkin ba'dagi iman-indarrak
sortu ta len zeuden indar aien arte-
ko oreka autsi egiten dute. Orduan,
oreka berri batek sortu ahal izate-
ko tximist-kizaz berearteko bitar-
teak aldatu egin bearko: Relativis-
moa baño len ere Maxwell'ek era-
kutsi zuenez bitarteak laburtu egin
bear, ain zuzen ere.

Ori dala ta, egon dagoanarentzat
dabillenak daraman metroa labur-
tu egiten da; bestearentzat berriz
bere metroak bereartan dirau, ta
geldi dagoala uste duanarena da
laburtu dana, ez berea, Ontan ere,
len bezela, biak izpidean daude.

Ona zertan gauden: Neurtzalleak
bata bestearekiko ibilli ba'dabiltza,
luzea ta aldia ezberdin gertatzen
zaizkie ta guzien neurketak balio
berdin-berdiñekoak dira. Elkar uler-
tzeko biderik, baten neurketak eza-
gutu ezkero bestearenak ateratze-
ko arauren bat ba ote dago? Arau
orixe, bide orixe da Relativismoak
ematen diguna.

Dengo fisikalarientzat, bi gerta-
karien arteko tartea bitarikoa zan:
Aldezkoa ta aldizkoa. Onela esan
oi zan: Bi gertakari oiek elkarre-
gandik lau metrora gertatu dira,
ta bigarrena lehenbizikoa baño ogei
segundo geroago.. Fisika zaharra-
ren aburuz mlntzaera ori zillegi zan,
bai aldezko ta bai aldizko tarteak
neurtzalle guzientazt berdiñak zi-
rala uste baitzuen.

Orain berriz, elkarrekiko ibilli
dabiltzan azterlarien neurketak ez-
berdin bide dirala ta ezberdintasun
ori elkarri buruzko arintzak da-
karkiela ba-dakigu. Beraz, azter-
tzalle guzientzat berdin litzaken
zerbaiten billa gabiltzala, aldezko
tarteaz ez-ezik arintzaz ere kontu
izan bearko dugu; bañan arintza
izendatzean astia aipatu dugu bi-
debatez, ta ortik dario billaketa or-

tan aldezko ta aldizko tarteak na-
hasi ematen dituan zerbait arkitu
izatea,

Ain zuzen ere, tokizko aldeari
"d" ta aldizkoari "f' deitzen ba'die-
gu, ta "a" argiaren arintza baldin
ba'da, bi gertakarien arteko orota-
riko tartea onela emateak betetzen
du baldintza ori:

R2 = d2 — a2 tz,

R nunaiko ta nolanaiko azterlari
guzientzat berdifla baita, Tokizko
tartea osatzen duten iru neurrie-
ri (luze-zabal-sakoneri) beste berri
bat erantsi bear: Ona emen azaldu
ainbestetan aipatzen dan "lauga-
rren neurria".

Bañan, idazlabur ortan, lauga-
rren neurri ori ezta beste irurak
bezela azaltzen, "at"-ren norbere-
koitza kenduketaren ezaugarridun
ageri baita. Jeometrian azal ba-
teko zerbaiten billa jardun eta orre-
lakorik gertatzen danean ba-daki-
gu orren esanaia: Billa gabiltzan
ori azalean bertan ez, baña azala-
rekiko zutan gertatzen dala. Lau-
garren neurri ori ere gure iru neu-
rriekiko zutan artu bear beraz,
ots, gure izadiarekiko zutan.

Gauza bitxia auxe. Azal bateri
buruzko zuta zer dan ba-dakigu;
adibidez, azala luze-zabalean bal-
din ba'dago, sakona dugu arekiko
zuta, bañan gure iru neurriekiko
zuta, gune izadiari buruzkoa zer-
nola liteken buruak eztigu ematen.
Argibideren bat ematen saia nadin.

Zinemako erakus-zapi baten ger-
tatzen diranak aztertzen ba'ditugu,
auxe ikusiko dugu: Gure iru neu-
rritan gertatzen dan zerbaiten (zi-
ne-makinatik ateratzen dan argi-
jarioaren) bi neurrizko ebakera bat
dirala, erakus-zapiaren luze-zabale-
ko ebakera bat. Orixe dira izan,
bere izakera ortantxe bai-datza.

Zapian ageri diran giza-emaku-
meak bizidun eta arimadun ba'lira,
buruak elieke irugarren neurria
danik iñola ere emango, Zapia li-
tzaieke bere izatearen euskai, eleu-
kakete ezereztu ezik (bere mundu-
tikan atera ezlk, il ezik) zapitik
alde egiterik, eta bere "mundu"
orreri buruzko zuta ditekeanik elu-
kete iñoiz somatuko. Guk ere ber-
dintsu: Berez lau neurriko dan iza-
di baten iru neurrizko ebakera bat
izaki, ezin Iru neurri oiekiko zuta
zer-nola diteken ulertu.

Zapi ortan biziko lirakenentzat,
zapirantz dijoan argitan dautzanak
gertakizun dira, gero-aldi, zapia jo-
ten diardutenak orain-aldi, ta zapiaz
bestalde igesi dijoan argitakoak be-
rriz len-aldi. Guretzat berriz argi-
jario osoa orain-aldian gertatzen
da, zapian egiten dan ebakera ger-
takizun edo gertatutako ba'da ere.
Orra nola zapian bizi diranentzat
aldi utsezko dan zerbait guretzat,
irugarren neurritik begira gaude-
nontzat, aldizko ta tokizko gerta-
tzen dan.

Bestalde, zapiaren alderdi bat



geldi dagoala bestea argi-iturri-
rantz mugi ba'ledi, astia elitzake
bi zati oietan biziko lirakenentzat
berdin igaroko, ta elkarren metroak
laburtuta ikusiko lituzketela ere
errez erakutsl liteke.

Zine-zapi ori pelota-azal baten
itxurako biribil aundi bat dala
emagun orain. Bertan bizi dira-
nek, noranai ibilki, eztiote mugarik
arki ahal izango, ta azkenik gabe-
ko mundu batean bizi diralako us-
tetan izango dira. Guk berriz, gu-
re irugarren neurritikan, azal ori
itxia ta mugatua dala ikusten du-
gu, berak ezagutzen eztuten iruga-
rren neurrian itxia ta mugatua
alegia. Guk ere, gure iru neurri-

tan, onela nabaitzen dugu izadia:
Izarrak, izar-taldeak, izar-talde sai-
llak milloika ta milloika, t a . . .
aruntzago zer? Amairik gabeko
utsunea ote? Ezin, ezin baitagoke
Jainkoa'z beste ezer, ez utsunerik
ere, amai ta mugarik gabeko. Gure
izadi onek ere, lau naurridun iza-
di baten iru neurrizko ebakera soil
bat dalarik, ba-du guk nabaitzen
eztugun neurri ortan ixtura ta mu-
ga-

Eta gu geu, gure gizatasunaz eta
jakituriaz arroturik bizi geranok,
ez ote gintezke lau neurritan bizi
diran gizaguren batzuen ikusgarri
ta jostakizun?

OSIRANZU

63


